
LUB NROOG MERCED KOOG AV KAWM NTAWV

Koog Av cov thawj lwm pab tawm tswv yim rau txoj kev qhia ntawv rau cov kawm lus Askiv txoj
cai lij choj

Nqe I. Lub Npe

Lub npe ntawm lub koom haum nod yuav tsum hu ua Lub Nroog Merced Koog Av Kawm Ntawv Cov
Thawj Lwm Pab Tawm Tswv Yim Rau Cov Kawm Lus Askiv (Merced City School District English
Leaner Advisory Committee).

Nqe II. Lub Ntsiab

Cov thawj lwm lub ntsiab yog los mus pab tawm tswv yim rau koog av (district) thiab nrog txhim kho
nws lub luag hauj lwm qhia ntawv, hais txog:

1. Tsim sau koog av lub niam tswv yim loj vas (district master plan) rau cov programs kev kawm
ntaub kawm ntawv thiab kev pab rau cov Tseem Kawm Lus Askiv. Ntawm koog av lub niam
tswv yim loj vas (district master plan) txiav txim yuav siv rau ntawm cov tsevkawmntawv qhov
master plans.

2. Tshuaj ntsuam xyuas txoj kev qhia ntawv rau cov kawm lus Askiv nyob thoob plaws hauv koog
av pib ib lub tsevkawmntawv dhau mus rau lwm lub tsevkawmntawv zuj zus tuaj mus.

3. Sau ntawm koog av program, cov hom phiaj loj (goals), thiab cov hom phiaj me (objectives) rau
cov programs thiab cov kev pab rau cov menyuam uas tseem kawm lus Askiv.

4. Sau ntawm qhov kev vas (plan) los xyuas kom meej meej tias raug cai nrog rau tsoom naiskhu
thiab/lossis cov naiskhu tim xyoob (aide) raws li kev yuav tsum muaj thiaj dhau tau.

5. Rov xyuas thiab tawm tswv yim ntxiv rau ntawm tsevkawmntawv district cov txheej txheem kev
hloov tias txawj txaus.

6. Rov xyuas thiab tawm tswv yim rau ntawm cov ntaub ntawv xa mus qhia rau tsoom niam txiv
thiab cov tsom kwm paub raws kev cai.

7. Yog tias DELAC ua raws li hais tias yog lub English learner parent advisory committee hauv qab
California Education Code Sections 52063(b)(1) thiab 52062(a)(2), lub DELAC yuav tsum tau
xyuas thiab tawm tswv yim rau ntawm kev tsim (development) thiab update ntawm Local Control
thiab Accountability Plan (LCAP) tes haum lwm.

Tshaj ntawm qhov hais tias pab thawj lwm no (committee) yuav tsum ua cov hauj lwm uas twb yeem
muaj rau lawv ua lawm, tej zaum lawv tseem yuav tau ua tej yam hauj lwm uas yog cov nom tswj fwm
txoj kev kawm ntawv hauv lub nroog Merced cov tsevkawmntawv koog av muab los, thiab tseem yuav
tau pab tawm tswv yim rau tej yam uas tam li yog ib pab thawj lwm, xav tau hais tias, tsim nyog thiab
ntshai yuav muaj qab hau rau koog av.

Nqe  III. Txoj kev zaum ua thawj lwm tub koom xeeb (membership)

Ntsau I. Txoj kev zaum ua thawj lwm tub koom xeeb thiab txoj cai sib xaiv tsa.

Txiav txim siab xyuas saib yuav muaj pes tsawg tus thawj lwm thiab cov neeg sawv cev uas tuaj
ntawm tej pwb pawg neeg tuaj ne ho yuav tsum muaj hov coob li.
a. Kev zaum ua thawj lwm tub koom xeeb (membership), ib lub tsevkawmntawv ELAC twg

yuav tsum xaiv ib tus sawv cev ntawm nws cov thawj lwm pab tawm tswv yim los ntawm lub

koom haum (body).
b. Tsawg kawg nkaus 51% ntawm cov thawj lwm tub koom xeeb muaj cai tsa tes yuav tsum yog

cov niam txiv uas lawv cov menyuam yog cov kawm lus Askiv.
c. Tsawg kawg nkaus ib tug ntawm cov thawj lwm muaj cai tsa tes yuav tsum yog ib tus neeg ua

hauj lwm rau lub nroog Merced cov tsevkawmntawv koog av.

Ntsau 2. Kev Muaj Cai Tsa Tes Pov Npav (Voting Rights)

Ib tus thawj lwm tsuas muaj cai tsa tes ua ib lub suab xwb thiab lub suab ntawd tsuas pub tsa tes lees
yuav ib yam hauj lwm dab tsi uas muab coj los thov kom cov thawj lwm tsa tes pom zoo yuav nkaus
xwb. Tsis pub kom muaj qhov hais tias ib tus thawj lwm tso cai rau lwm tus neeg mus tsa tes tam nws
tus kheej es ua kom tus thawj lwm uas tsis tuaj koom lub rooj sibtham ntawd los tseem muaj suab tsa
tes pov npav nyob rau hauv thiab.

Ntsau 3. Kev Ncaws Tawm Ntawm Tub Koom Xeeb (Termination of Membership)

Ib tus thawj lwm yuav tsum txhob tuav nws txoj cai ua thawj lwm mus ntxiv yog hnub twg nws qhov
chaw nyob losyog nws qhov chaw ua hauj lwm tsis nyob ze rau ib cheeb tsam koog av ntawm lub
tsevkawmntawv ntawd lawm losyog hais tias nws tseg tsis nrog cov thawj lwm hauv nws lub
tsevkawmntawv losyog tseg tsis ua tus sawv cev rau nws lub tsevkawmntawv uas xaiv tsa nws mus
ua thawj lwm ntawd ntxiv lawm. Ib tus thawj lwm yuav cia li poob nws txoj cai ntawd mus li, yog
thaum twg nws tseg tsis mus koom lub rooj sibtham txog peb(3) zaug sib law sib liag. Yog thaum twg
lam muaj ob feem peb(2/3) ntawm tasnrho cov thawj lwm pom zoo tshem ib tus thawj lwm tawm
hauv lub koom haum no mus los kuj tau thiab.

Ntsau 4. Tub Koom Xeeb Kev Sib Hloov Ua Hauj Lwm (Tranfer of Membership)

Ib tus neeg ua thawj lwm tsis muaj cai muab nws txoj hauj lwm hloov mus rau lwm tus tib neeg
losyog muab cob rau lwm tus tib neeg ua tam nws.

Ntsau 5. Kev Sib Txauv (Alternates)

Ib tus thawj lwm yuav xa tus tib neeg txauv tuaj hloov nws los tau. Tus neeg tuaj txauv ntawd yuav
tsum muaj cai tsa tes. Tsuas yog hais tias thaum tus txauv tuaj zaum nyob rau hauv lub rooj sibtham
ntawd lawm txhob lam cia li muab tus thawj lwm tshem tawm raws li ntsau lus 3 uas nyob rau hauv
Nqe lus no xwb.

Ntsau 6. Thau Hau Las Tawm Hauj Lwm (Resignation)

Ib tus thawj lwm twg yuav thau hau tawm hauj lwm tsis ua nws txoj hauj lwm mus ntxiv lawm los
tau, tsuav kom nws muab sau ua ib daim ntawv losyog hais lus qhuav thov thau hau tawm xwb ces siv
tau lawm.

Ntsau 7. Lub Chaw Zaum Seem (Vacancy)

Yog lam muaj ib tus thawj lwm tawm ua ntej lub caij lub nyoog ua hauj lwm mus xaus, tus tuam
thawj coj (president) yuav tsum tsa dua lwm tus tib neeg tuaj zaum ntawm tus neeg ntawd qhov chaw
thiab ob feeb peb (2/3) ntawm cov thawj lwm yuav tsum tsa tes xaiv yuav dua ib tus thawj lwm tshiab
tuaj zaum ua txoj hauj lwm ntawd mus kom puv caij puv nyoog.

2



Ntsau 8. Kev Xaiv Tsa Ntawm Thawj Lwm Tub Koom Xeeb (Election of Membership)

Kev xaiv tsa ntawm DELAC cov sawv cev rau ntawm lub xyoo yuav tsum muaj rau ntawm xyoo ob
official ELAC lub rooj sibtham rau txhua txhua lub tsevkawmntawv caum qab thaum xaiv tsa ntawm
lawv cov tub koom xeeb tshiab.  Txhua txhua lub tsevkawmntawv nyias yuav tau xa nyias tus sawv
cev lub npe tuaj mus rau koog av lub tsev loo kam tswj fwm cov neeg ua hauj lwm (district office
personnel) paub txog lawv tus DELAC cov thawj lwm tub koom xeeb uas sawv cev tsis pub dhau
hnub Tim 1st lub Kaum Hlis Ntuj ntawm txhua txhua xyoo.

Nqe IV. Cov Nais Khiav Hauj Lwm (Officers)

Pab thawj lwm no cov neeg khiav hauj lwm yuav tsum muaj tus tuam thawj coj (president), tus lwm
thawj coj (vice-president), tus neeg txib sau cov lus sib tham (recording secretary), tus neeg txib sau
ntawv (corresponding secretary), thiab xav yuav lwm tus ntxiv los tau raws li cov thawj lwm siab
nyiam.  Cov khiav hauj lwm yuav tsum raug cov thawj lwm xaiv tsa raws tus txheej txheem ua xyoo
thiab yuav tsum yog cov thawj lwm xwb nkaus thiaj li muaj cai los ua tau.

Nqe V. Cov Nais Thawj Coj Tes Hauj Lwm (Duties of Officers)

Tus tuam thawj coj yog tus tswj txhua txhua lub rooj sibtham thiab nws tseem yuav tsum yog ib tus
nyob rau hauv txhua txhua pab ntawm cov xab pab tim xyoob (sub-committees), nws yuav tsum tsa
cov xab pab tim xyoob txawv tshaj (special committee), thiab nws yuav tsum ua txhua txhua txoj hauj
lwm uas hais txog lub koom haum.

Tus lwm thawj coj (vice-president) yog tus pab tus tuam thawj coj  (president) thiab ua tus tuam thawj
coj txoj hauj lwm thaum twg tus tuam thawj coj tsis nyob lawm.

Tus neeg txib sau cov lus sibtham (recording secretary) yog tus khaws cov thawj lwm cov ntaub
ntawv sibtham thiab tseem yuav tau ua lwm txoj hauj lwm uas luag muaj ntxiv rau; thiab xa cov
thawj lwm cov ntaub ntawv mus los thiab qhia lawv paub txog cov rooj sibtham tha mab das thiab
lwm hom rooj sibtham uas yog tus tuam thawj coj thiab koog av kawm ntawv cov neeg ua hauj lwm
ua cov pab thov kom muaj.

Nqe VI. Xab Pab Tim Xyoob (subcommittees)

Cov xab pab tim xyoob yuav tsum tsa los raws li yam yuav tsum ua kom muaj thiaj pab txhawb nqa
tau cov thawj lwm cov hom phiaj me.

Nqe VII. Cov Rooj Sibtham (meetings)

Ntsau 1. Ib xyoos kawm ntawv twg cov rooj sibtham yuav tsum tsa kom muaj tsawg kawg nkaus
puv xya(7) lub.  Hnub, caij thiab chaw sibtham yuav tsum kom cov thawj lwm ua cov
xaiv yuav raws lawv feem coob.

Ntsau 2. Tus tuam thawj coj losyog feem coob ntawm cov thawj lwm xav thov kom qhib cov rooj
sibtham txawv tshaj (special meetings) los tau thiab.

Ntsau 3. Ntawv ceeb toom qhia txog cov ntawm rooj sibtham tha mab das (regular meetings) thiab
cov rooj sibtham txawv tshaj (special meetings) yuav tsum luam xa tawm thiab muab

sijhawm kom txaus tsis pub luv tshaj tsib(5) hnub ua ntej hnub sibtham.

Ntsau 4. Tasnrho ntawm cov rooj sibtham yuav tsum qhib pub rau pej xeem tuaj mloog tau.

Ntsau 5. Cov thawj lwm tuaj sibtham ib zaug twg yuav tsum kom muaj kom txog 51 feem pua
ntawm tasnrho cov thawj lwm uas raug xaiv tsa thiab xa tuaj zaum nyob rau hauv

Nqe VIII. Tus Cai Tswj Txoj Kev Sibtham (Parliamentary Authority)

Yuav tsum siv Robert cov cai hloov kho dua tshiab (Revised Robert’s Rules of Order) los
tswj kav cov thawj lwm tus txheej txheem sibtham xwb tau lawm

Nqe IX. Kev Hloov Kho Txoj Cai Lij Choj (Amendments)

Txoj cai lij choj no yuav hloov kho raws cov rooj sibtham tha mab das (regular meetings)
xwb los yeej tau lawm, tsuav kom muaj txog ob feem peb(2/3) ntawm cov thawj lwm tsa
tes pom zoo. Cov lus hloov kho yuav tsum xa mus rau txhua txhua tus thawj lwm paub ib
vas thiv ua ntej hnub qhib lub rooj sibtham.

Nqe X. Pom Zoo Lees Yuav Los Ua Txoj Cai Lij Choj (Ratification)

Txoj cai lij choj yuav raug muab coj los mus siv tau txij li thaum uas muaj ob feeb peb
ntawm cov thawj lwm tau tsa tes pom zoo yuav lawm.

